
KAMBAGʻAL VA ISHSIZ FUQAROLARNI TADBIRKORLIKKA JALB QILISH 

MASALALARI 

 

ВОПРОСЫ ВОВЛЕЧЕНИЯ МАЛООБЕСПЕЧЕННЫХ И БЕЗРАБОТНЫХ ГРАЖДАН 

В ПРЕДПРИНИМАТЕЛЬСКУЮ ДЕЯТЕЛЬНОСТЬ 

 

ISSUES OF ENGAGING LOW-INCOME AND UNEMPLOYED CITIZENS IN 

ENTREPRENEURIAL ACTIVITY 

 

Zufarova G.A. Andijon davlat texnika instituti “Iqtisodiyot” kafedrasi professori 

 

Annotatsiya 

Maqolada kambag‘al va ishsiz fuqarolarni tadbirkorlik faoliyatiga jalb qilishning ijtimoiy-

iqtisodiy ahamiyati, amaliy mexanizmlari va institusional yondashuvlari tahlil qilingan. 

Tadbirkorlikni rivojlantirish orqali kambag‘allikni qisqartirish, aholi bandligini ta’minlash, o‘zini 

o‘zi band qilish tizimini shakllantirish masalalari yoritilgan. Shuningdek, ta’lim, moliya, infratuzilma 

va mentorlik mexanizmlarining o‘zaro bog‘liqligi asosida kompleks model taklif etilgan. 

Kalit so‘zlar: Kambag‘allik, ishsizlik, tadbirkorlik, mikrobiznes, o‘zini o‘zi band qilish, 

ijtimoiy barqarorlik, inson kapitali, bandlik siyosati. 

 

В данной статье проанализированы социально-экономическое значение, практические 

механизмы и институциональные подходы к вовлечению малообеспеченных и безработных 

граждан в предпринимательскую деятельность. В исследовании освещаются вопросы 

сокращения бедности, обеспечения занятости населения и формирования системы 

самозанятости посредством развития предпринимательства. Также на основе взаимосвязи 

образовательных, финансовых, инфраструктурных и менторских механизмов предложена 

комплексная модель. 

Ключевые слова: Бедность, безработица, предпринимательство, микробизнес, 

самозанятость, социальная стабильность, человеческий капитал, политика занятости. 

 

This article analyzes the socio-economic significance, practical mechanisms, and institutional 

approaches to involving low-income and unemployed citizens in entrepreneurial activity. The study 

highlights issues of poverty reduction, employment promotion, and the formation of a self-

employment system through the development of entrepreneurship. In addition, a comprehensive 

model is proposed based on the interconnection of educational, financial, infrastructural, and 

mentoring mechanisms. 

Keywords: Poverty, unemployment, entrepreneurship, microbusiness, self-employment, social 

stability, human capital, employment policy. 

 

Iqtisodiy rivojlanishning muhim shartlaridan biri aholi bandligini taʼminlash va kambagʻallikni 

qisqartirish hisoblanadi. Ayniqsa, ishsiz va kambagʻal qatlamni iqtisodiy faollikka jalb qilish 

masalasi ijtimoiy-iqtisodiy siyosatning ustuvor yoʻnalishlaridan biriga aylanmoqda. Inson 

resurslarini rivojlantirish, mehnat bozorini isloh qilish, bandlikning zamonaviy shakllarini tatbiq etish 

orqali kambagʻallikni qisqartirish boʻyicha chora tadbirlarni ishlab chiqish bugungi kunda asosiy 

vazifalardan biri hisoblanadi. 2025 yildan boshlab yetakchi tadbirkorlarni jalb qilgan holda 

iqtisodiyotning tegishli tarmoq va sohalariga ixtisoslashgan mahallalar sonini har yili 10 foizga 

oshirib borsin;har yili 50 ming nafar oʻzini oʻzi band qilgan fuqarolarni bosqichma-bosqich kichik 

biznes subyektlariga aylantirish choralarini koʻrish orqali amalga oshirish rejalashtirilgan. [1]  

Tadbirkorlik esa bu jarayonda eng samarali mexanizm sifatida namoyon boʻlib, aholi uchun 

barqaror daromad manbai yaratish, oʻzini oʻzi band qilish imkoniyatlarini kengaytirish va yangi ish 

oʻrinlarini shakllantirishda muhim ahamiyat kasb etadi. Kichik biznes barqaror iqtisodiy rivojlanishni 

taʼminlash, ish oʻrinlarini yaratish, bandlikni oshirish va ishsizlikni kamaytirishda muhim rol 

oʻynaydi. Ushbu tadqiqotning maqsadi mintaqaviy mehnat bozorida kichik biznesni 

rivojlantirishning bandlikka taʼsirini oʻrganishdir. Ushbu maqolada mintaqaning ishchi kuchidan 

samarali foydalanishni taʼminlashda kichik biznesning roli oʻrganiladi.  

Kambagʻal va ishsiz fuqarolarni tadbirkorlikka jalb qilish nafaqat iqtisodiy muammolarni hal 

etish, balki ijtimoiy barqarorlikni taʼminlash, ijtimoiy qaramlikni kamaytirish va inson kapitalini 

rivojlantirishga xizmat qiladi. 

Kambagʻal va ishsiz shaxslarning tadbirkorlikka jalb etilishi bir qator toʻsiqlar bilan 

cheklangan: boshlangʻich kapitalning yetishmasligi, bilim va koʻnikmalarning yetishmasligi va 

tavakkalchilikdan psixologik qoʻrquv. Qoʻshimcha toʻsiqlar qatoriga yuqori soliqlar, byurokratiya, 

kredit olishdagi qiyinchiliklar va iqtisodiy noaniqlik kiradi. 

Kambagʻal va ishsiz fuqarolarning tadbirkorlikka jalb etilishi bir qator toʻsiqlar bilan 

cheklangan: boshlangʻich kapitalning yetishmasligi, bilim va tajribaning yetishmasligi, byurokratik 

byurokratiya va xavfdan psixologik qoʻrquv. Asosiy qiyinchiliklar qatoriga yuqori soliq yuki, 

kreditlar uchun garovning yetishmasligi, aniq biznes-rejalarning yoʻqligi va malakali kadrlarning 

yetishmasligi kiradi 

-Moliyaviy toʻsiqlar: Shaxsiy jamgʻarmalarning yoʻqligi, garov taʼminotining yoʻqligi yoki 

kredit reytingining pastligi tufayli bank kreditlarini ololmaslik. 

-Ijtimoiy va psixologik omillar: Muvaffaqiyatsizlikdan qoʻrqish, oʻziga ishonchsizlik, past 

motivatsiya, tadbirkorlik madaniyati va tajribasining yoʻqligi. 

-Kasbiy va taʼlimdagi cheklovlar: Boshqaruv koʻnikmalarining yoʻqligi, marketing, moliya va 

qonunchilikni bilish. 

 -Maʼmuriy va iqtisodiy toʻsiqlar: Biznesni roʻyxatdan oʻtkazishdagi qiyinchiliklar, yuqori soliq 

yuki, noaniq protseduralar va baʼzi hollarda korrupsiya. 

-Infratuzilma muammolari: Mintaqalarda maʼlumotlarga, oʻquv dasturlariga va ustozlik 

yordamiga cheklangan kirish. 

1-jadval 

Kambagʻallik darajasi, [2] % 

Hudud nomi 2021 yil 2022 yil 2023 yil 2024 yil 2025 yil 

Oʻzbekiston 

Respublikasi 
17 14,1 11 8,9 5,8 

Andijon 

viloyati 
19,3 17,4 11,9 9,5 6,1 

 

Jadval maʼlumotlaridan koʻrish mumkinki, Andijon viloyatida kambagʻallik darajasi oʻrtacha 

respublikaga nisbatan yuqori. Lekin  Andijon viloyatida 2021-2025 yillarni solishtirganimizda 

kambagʻallik darajasi 13.2 foizga kamaygan. Buning sabablaridan biri mahallalarda  barqaror bandlik 

yoʻnalishidagi xizmatlar qamrovini kengaytirish, daromad manbalarini yaratish, aholini kasb-hunarga 

oʻqitish va tadbirkorlikka jalb qilish boʻyicha ishlar amalga oshirilib kelinmoqda. 

Kambagʻallik faqat daromad yetishmasligi bilan cheklanib qolmay, taʼlim, sogʻliqni saqlash, 

mehnat bozoriga kirish imkoniyatlarining cheklanganligi bilan ham tavsiflanadi. Ishsizlik esa inson 

kapitali potensialining toʻliq roʻyobga chiqmasligiga, ijtimoiy passivlikka va iqtisodiy 

samaradorlikning pasayishiga olib keladi. Shu nuqtai nazardan, mazkur ikki muammo oʻzaro bogʻliq 

boʻlib, ularni hal etish kompleks yondashuvni talab qiladi. 

Mamlakatimiz mehnat bozorining samarali mexanizmlarini joriy qilish, aholining ishchanlik 

faolligini oshirish, kambagʻal va ishsiz fuqarolarni zamonaviy kasb-hunar va tadbirkorlik 

koʻnikmalariga oʻqitish, shu asosda ularni doimiy daromad keltiradigan mehnat va tadbirkorlik 

faoliyatiga jalb qilish orqali bandligini taʼminlash bilan kambagʻallikdan chiqarishga qaratilgan. [3] 

Tadbirkorlik faoliyati esa ushbu muammolarni hal qilishda samarali vosita hisoblanadi, chunki 

u fuqarolarni iqtisodiy faol subyektga aylantiradi, ijtimoiy faollikni oshiradi va mustaqil daromad 

manbalarini yaratadi. 

Kichik biznes — bu iqtisodiyotning mustaqil sektori boʻlib, u maʼlum mahsulotlar ishlab 

chiqaradi (ishlarni bajaradi, xizmatlar koʻrsatadi), shaxsiy mehnatdan, xususiy va shaxsiy mulkdan 

va cheklangan miqdordagi resurslardan foydalanadi, ammo shu bilan birga sezilarli innovatsion 

salohiyatga ega. 

2-jadval 

Kichik tadbirkorlik subyektlarining jami bandlikdagi ulushi [4], % 

Hudud nomi 2021 yil 2022 yil 2023 yil 2024 yil 

Oʻzbekiston 

Respublikasi 
74,5 73,9 74 74,5 

Andijon viloyati 80,7 80,2 80,7 81,3 

 

Kichik tadbirkorlikni jami bandlikdagi ulushi Andijon viloyati oʻrtacha Respublika ulushiga 

nisbatan yuqori koʻrsatkichdaligi Andijon viloyatida kichik biznesni rivojlanib borishi hamda aholiga 

tadbirkorlik bilan shugʻullanishi uchun qulay imkoniyatlar yaratilishi bilan izohlash mumkin.    

Kichik biznes iqtisodiyotning uygʻun rivojlanishiga va milliy ishlab chiqarishni diversifikatsiya 

qilishga hissa qoʻshadi, chunki u ommaviy ishlab chiqarishga samarali innovatsiyalar kiritish yoʻli 

hisoblanadi.  

Kambagʻal va ishsiz fuqarolarni tadbirkorlikka tayyorlashda taʼlim hal qiluvchi ahamiyatga 

ega. Qisqa muddatli oʻquv kurslari, kasbga qayta tayyorlash dasturlari, moliyaviy savodxonlikni 

oshirish, biznes-rejalashtirish koʻnikmalarini shakllantirish tadbirkorlik faoliyatining asosiy 

poydevori hisoblanadi. 

Tadqiqot shuni koʻrsatdiki, kichik biznes oʻziga xos xususiyatlari tufayli muhim bandlik 

muammolarini hal qilishga qodir. Mintaqada barqaror bandlikka erishish uchun kichik biznesni 

qoʻllab-quvvatlash infratuzilmasini takomillashtirish, soliq qonunchiligini soddalashtirish, 

ragʻbatlantirish va boshqalar orqali rivojlantirish zarur. 

Biznes-inkubatorlar, kovorking markazlar, ishlab chiqarish ustaxonalari, servis markazlari 

tadbirkorlik faoliyati uchun qulay muhit yaratadi. Bu esa yangi biznes subyektlarining bozorga kirish 

xavflarini kamaytiradi. Tajribali tadbirkorlar bilan hamkorlik qilish, biznes-nastavniklik tizimi, 

konsalting xizmatlari yangi tadbirkorlarning xatolarini kamaytirish va biznes barqarorligini 

taʼminlashga xizmat qiladi. 

Iqtisodiyotda kichik biznes sektorining kengayishi va rivojlanishi hamda xususiy tadbirkorlik 

faoliyati uchun sharoitlar yaratish mamlakatning muvaffaqiyatli rivojlanishining muhim talablari 

sifatida qaralishi kerak, bu esa, boshqa narsalar qatori, mehnatga layoqatli aholining bandlik 

darajasiga va mehnat resurslaridan samarali foydalanishga bogʻliq. [5]  

3-jadval 

Aholi umumiy daromadlari hajmi [6] 

Koʻrsatkichlar 2021 yil 2022 yil 2023 yil 2024 yil 2025 yil 

Oʻzbekiston 

Respublikasi soʻm. 
550747,3 667418,6 779085,7 954252 1134253 

Oʻsish surʼatlari, % 112,7 124,8 121,2 116,7 122,5 

 

Tadbirkorlik bilan shugʻullanish uchun Respublikada yaratilayotgan shart-sharoitlar aholi 

bandligini oshirish bilan birga ularni daromadini oshib borishini 3 jadval maʼlumotlarida koʻrish 

mumkin. Kambagʻal va ishsiz fuqarolarni tadbirkorlikka jalb qilish ijtimoiy-iqtisodiy taraqqiyotning 

muhim omili hisoblanadi. Bu jarayon nafaqat ishsizlik darajasini kamaytirish, balki aholining 

iqtisodiy faolligini oshirish, inson kapitalini rivojlantirish va ijtimoiy barqarorlikni mustahkamlashga 

xizmat qiladi. 

Tadqiqot natijalari shuni koʻrsatadiki, tadbirkorlikni rivojlantirish orqali kambagʻallikka qarshi 

kurashish samarali boʻlishi uchun taʼlim, moliya, infratuzilma va mentorlik mexanizmlari oʻzaro 

bogʻliq holda amal qilishi lozim. Ana shu kompleks yondashuv asosida barqaror ijtimoiy-iqtisodiy 

natijalarga erishish mumkin. 

Foydalanilgan adabiyotlar ro‘yxati: 
1. O‘zbekiston Respublikasi Prezidentining 04.10.2024 yildagi “Kambag‘allikni qisqartirish va 

bandlik sohasida davlat siyosatini takomillashtirish va samaradorlikni oshirish chora-tadbirlari 

to‘g‘risida”gi PQ-347-son Qarori.  

2. Ўзбекистон Республикаси Президентининг 2020 йил 11 августдаги “Камбағал ва ишсиз 

фуқароларни тадбиркорликка жалб қилиш, уларнинг меҳнат фаоллигини ошириш ва касб-

ҳунарга ўқитишга қаратилган ҳамда аҳоли бандлигини таъминлашга оид қўшимча чора-

тадбирлар тўғрисида”ги ПҚ-4804-сонли Қарори. 

3. Ўзбекистон Республикаси Президентининг 03.12.2021 йилдаги “Маҳаллада тадбиркорликни 

ривожлантириш, аҳоли бандлигини таъминлаш ва камбағалликни қисқартириш масалалари 

бўйича ҳоким ёрдамчилари фаолиятини ташкил этиш чора-тадбирлари тўғрисида”ги  

ПҚ-31-сон Қарори. https://lex.uz 

4.Антонов М.В. Оценка количественных и качественных характеристик занятости в малом 

предпринимательстве в целях совершенствования ее регулирования: дис. … канд. экон. 

Annotatsiya 

Mazkur maqolada kichik korxonalarning investitsiyaviy jozibadorligini oshirishda jahon 

mamlakatlari tajribasi ilmiy jihatdan tahlil qilinadi. Tadqiqot davomida rivojlangan va 

rivojlanayotgan davlatlarda kichik biznesni qo‘llab-quvvatlash mexanizmlari, davlat siyosati, 

moliyaviy institutlar hamda innovatsion infratuzilmaning roli o‘rganildi. Shuningdek, kichik 

korxonalar faoliyatiga investitsiyalarni jalb etishda institutsional islohotlar, moliyaviy qo‘llab-

quvvatlash va davlat-xususiy sektor hamkorligining ahamiyati asoslab berildi. Tadqiqot natijalari 

kichik biznesning iqtisodiy barqarorlikni ta’minlash va investitsion faollikni oshirishdagi muhim 

o‘rnini ko‘rsatadi. 

Kalit so‘zlar: kichik biznes, investitsiyaviy jozibadorlik, investitsiyalar, davlat siyosati, 

innovatsiyalar, biznes inkubator, moliyaviy qo‘llab-quvvatlash, iqtisodiy rivojlanish. 

 

В данной статье научно анализируется мировой опыт повышения инвестиционной 

привлекательности малых предприятий. В ходе исследования рассмотрены механизмы 

государственной поддержки малого бизнеса, роль финансовых институтов, инновационной 

инфраструктуры и государственной политики в развитых и развивающихся странах. Особое 

внимание уделено институциональным реформам, финансовой поддержке и сотрудничеству 


